
  

 

BAKI ŞƏHƏRİ NƏSİMİ RAYON MƏHKƏMƏSİNƏ 

 

İddiaçı: İsayeva Nigar Rafiq qızı 

(ünvan: Bakı şəhəri,  Xətai rayonu, 

Süleyman Vəzirov küçəsi, ev 11A, mən.14 

ş/v: AA5288588) 

 

İddiaçının nümayəndəsi, vəkil: 

Ağaşirinov Ağalar Əzizağa oğlu 

(ünvan: Bakı şəhəri, Xətai rayonu, 

Sergey Senyuşkin küçəsi ev 13, 

mənzil 9, tel: 0503244171 

FİN kod: 005UX1A) 

 

Cavabdeh:  Dadaşzadə Orxan Mehman oğlu 

(ünvan: Bakı şəhəri, Nəsimi  rayonu 

Hüseynqulu Sarabski küçəsi ev 16 

mənzil 50, telefon 0502102541 

ş/v: AA1004301) 

 

İDDİA ƏRİZƏSİ 

(Pul  tələbinə dair ) 

 

2022-ci ilin dekabr ayında  iddiaçı  İsayeva Nigar Rafiq qızı ilə cavabdeh Dadaşzadə Orxan 

Mehman oğlu nişanlanmış, həmin ilin fevral ayında toyları olmuş,  18.07.2023-cü il tarixdə rəsmi 

boşanmışlar. 

Bakı Apellyasiya Məhkəməsinin 2(103)-2511/2025  nömrəli, 20.05.2025-ci il tarixli 

“İddiaçı İsayeva Eminə Qasım qızının cavabdeh Dadaşzadə Orxan Mehman oğluna qarşı 

“pul tələbi”nə dair mülki iş üzrə” Qətnaməsinin 37-ci bəndində  göstərilir: “Apellyasiya instansiya 

məhkəməsinin bundan öncəki qərarını ləğv etmiş Azərbaycan Respublikası Ali Məhkəməsi Mülki 

kollegiyasının 2(102)-421/2025 nömrəli, 05.02.2025-ci il tarixli qərarı qərarında qeyd edilir ki, 

iddiaçının izahından göründüyü kimi cavabdehə verilən pul, iddiaçının övladının cehizinin əvəzi 

kimi verilib. Başqa sözlə, iddiaçı tərəfindən övladına veriləsi cehiz əmlaklar cavabdeh tərəfindən 

alınıb və onlara çəkilən xərcin əvəzi cavabdehə ödənilib. Bu halda verilən pul cehiz əşyalarında 

maddiləşir və iddiaçının qızı Nigar İsayeva, cavabdeh tərəfindən alınıb mənzildə yığılmış 

(quraşdırılmış) əmlakların mülkiyyətçisi olur və həmin əmlaklarla bağlı iddia vermək hüququ da 

məhz ona aid edilir. Lakin iddia tələbini Nigar İsayeva deyil, iddiaçı E.İsayeva vermişdir.” 

Daha sonra Bakı Apellyasiya Məhkəməsinin 2(103)-2511/2025  nömrəli, 20.05.2025-ci il 

tarixli “İddiaçı İsayeva Eminə Qasım qızının cavabdeh Dadaşzadə Orxan Mehman oğluna qarşı 

“pul tələbi”nə dair mülki iş üzrə” Qətnaməsinin 43-cü bəndində  göstərilir:  “Məhkəmə kollegiyası 

belə qənaətə gəlir ki, həmin məbləğ məhz iddiaçının qızı üçün alınmış cehiz əşyalar üçün 

verilmişdirsə o, həmin əşyalarda maddiləşmişdir və həmin əşyaların mülkiyyətçisi kimi iddiaçının 

qızı həmin əşyalarla bağlı tələb sürə bilərdi.” 

 İddiaçı Nigar İsayeva (Dadaşzadə) ilə cavabdeh Orxan Mehman oğlu Dadaşzadənin qısa 

müddətdə ailə münasibətləri pozulmuş, boşanmışlar, Nigar İsayeva Orxan Dadaşzadənin 

mənzilindən köçmüş, şəxsi əşyalarını götürüb iddiaçının evində yaşayır. Cavabdeh Orxan 

Dadaşzadə iddiaçının çehiz əşyalarını verməmişdir. Buna görə cavabdehə ödənilən 18400 ABŞ 

dollar məbləğində pul iddiaçı Nigar İsayevaya qaytarılmalıdır.  

İddia ərizəsinə əlavə edilən mediator Ömərova Vəfa Elbrus qızı 17.02.2026-cı il tarixli, İş 

nömrə MŞB/16/2026-00141, "İlkin mediasiya sessiyasında (İMS) iştirak edilməməsi barədə" 



Arayışa əsasən Dadaşzadə Orxan Mehman oğlu 17 fevral 2026-ci il tarixdə saat 14.00-14:30 

saatlarında keçirilməsi nəzərdə tutulan mediasiya sessiyasında iştirak etməmiş, İsayeva Nigar 

Rafiq  qızı   mediasiya sessiyasında iştirak etmiş və  mediasiya sessiyasının keçirilməsi ilə bağlı 

50 (əlli) manat məbləğində mediasiya dair xərci ödəmişdir. 

  Azərbaycan Respublikası Mülki Məcəlləsinin 385.1.-ci maddəsinə görə öhdəliyə əsasən 

bir şəxs (borclu) başqa şəxsin (kreditorun) xeyrinə müəyyən hərəkəti etməlidir, məsələn, pul 

ödəməli, əmlak verməli, iş görməli, xidmətlər göstərməli və i.a. və ya müəyyən hərəkətdən 

çəkinməlidir, kreditorun isə borcludan vəzifəsinin icrasını tələb etmək hüququ vardır.  

  Azərbaycan Respublikası Mülki Məcəlləsinin 442-ci maddəsinə əsasən öhdəliyin icra 

edilməməsi dedikdə onun pozulması və ya lazımınca icra edilməməsi (vaxtında icra edilməməsi, 

mallarda, işlərdə və xidmətlərdə qüsurlarla və ya öhdəliyin məzmunu ilə müəyyənləşdirilmiş digər 

şərtləri pozmaqla icra edilməsi) başa düşülür. 

 Mülki Məcəlləsinin 445.7.-ci maddəsinə əsasən  bu Məcəllədə və ya müqavilədə ayrı 

qayda nəzərdə tutulmayıbsa, borclu pul məbləğinin ödənilməsini gecikdirdikdə kreditor 

gecikdirilmiş vaxt üçün gecikdirilmiş məbləğə illik beş faizin ödənilməsini tələb edə bilər. 

İddiaçı ilə cavabdeh iki ildən artıqdır boşanmışlar birlikdə yaşamırlar. Cavabdeh 

iddiaçının cehiz əşyalarını və ya çehiz əvəzi ödədiyi 18400 ABŞ dolları məbləğində pulu həmin 

vaxt qaytarmalı idi. Cavabdeh 31280 manat (18400*1,7=31280) məbləğində pul məbləğini iki 

il müddətində gecikdirilmiş vaxt üçün iddiaçıya əlavə 3128 manat (31280*5%*2 il= 3128) 

  Göstərilənlərə və Azərbaycan Respublikası Mülki Prosessual Məcəlləsinin 4, 25, 149, 

151-ci  maddələrinin tələblərinə əsan XAHİŞ EDİRİK: 

 

 Orxan  Mehman oğlu Dadaşzadədən   18400 (on səkkiz min dörd yüz) ABŞ dolları 

ödənilən günə olan məzənnə ilə Azərbaycan Respublikası manatı ilə, bundan əlavə 3128 (üç min 

iyirmi səkkiz) manat pul məbləğinin,  həmçinin məhkəməyə müraciət etmək üçün ödənilmiş 154 

(yüz əlli dörd) manat dövlət rüsumunun və 50 (əlli) manat mediasiya xidməti haqqı   alınaraq  

İsayeva Nigar Rafiq qızına   ödənilməsinə dair qətnamə çıxarılsın. 

 

İddiaçı İsayeva Nigar Rafiq qızının 

nümayəndəsi, vəkil Ağaşirinov Ağalar Əzizağa oğlu 

  

 

 

 

  


